
Didaktikaria:  Lurdes Isarf

Itsas bidaiak 
Oporretara joateko, zenbaitek itsas 
bidaia egitea aukeratzen dute. Gai 
horren aitzakian, ariketa hauek 
egingo dituzu:
- Galderei erantzunez, hitz egin 
taldekoekin zure esperientziari 
buruz.
- Itsasontziaren atalen izenak ikasi. 
- Testua irakurri ondoren, egiak eta 
gezurrak identifikatu.
- Bakoitzak dagokion testu-zatia 
irakurrita, osatu denen artean 
bidaia hauetarako jakin 
beharrekoak.

Informazioa ematen duen testua irakurri aurretik, itsas bidaiei buruz zer dakigun ikusiko dugu. 
Horretarako erantzun galdera hauei eta partekatu erantzunak ikaskideekin.

Zuk edo zure inguruko inork egin al du horrelako 
bidaiarik inoiz? Xehetasunak gogoratzen dituzu?

Eta inoiz egin ez baduzu, egingo al zenuke 
horrelako bidaiarik? Zergatik?

Itsasontzian sartu aurretik bertako hiztegia ezagutu beharko genuke, ezta? Itsasontziaren atal 
bakoitzaren ondoan jarri irudian dagokion zenbakia eta alderatu zure ikaskidearekin.

Aginte zubia ____

Kroskoa ababor ____

Kroskoa istribor ____

Brankako erraboila ____

Ontzigaina ____

Tximinia ____

Lema ____

Helizea ____

Aingura ____

Txopa ____

Branka ____

1011

Klaustrofobia □

Erosotasuna □

Masifikazioa □

Zorabioa □

Luxua  □

Arriskua □

Dotorezia □

Askatasuna □

Hauetako zein hitzekin 
lotuko zenituzte itsas 
bidaiak?(Aukeratu bi)

Itsas bidaiak 

Didaktikaria: 

Itsas bidaien mitoak eta egiak 
Consumer aldizkariko testu honetan itsas bidaia prestatzeko gomendio batzuk emango 
zaizkizu. Irakurri bitartean, adierazi beheko esaldiak bat datozen irakurri duzunarekin. 
Esaldietako bat ez da testuan aipatu.

Ontzi gaineko mitoak eta egiak
Agian ez duzu denborarik izan Aste Santuan bidaia bat hartzeko, baina baliteke udan itsas 

zeharkaldi bat egiteko asmoa izatea. Oporretarako aukera bat edo bestea egin, hartu kontuan 
aholku hauek. 

Ongi pasatzeko aukera izaten da ontzi barrenean. Egizu surfa ontzi gainean olatu simulagailu 
batekin. Afaldu ezazu super heroi batekin Mediterraneo itsasoan. Edo abenturazale arima baduzu, 
gal zaitez Hego Amerikako itsasertz ezezagun eta australean. Oporrak itsasoan pasatzea ez da 
garai batean izan zena. Itsas bidaiek gero eta zale gehiago daukate, eta itsasontziak ere gustu 
guztietarako modukoak daude. Urtez urte gero eta jende gehiagok hartzen du joera hori, eta 
bidaia mota hori % 49 ugaritu da 2008az geroztik -krisiak krisi -, datu hori eman du Itsas Bidaien 
Nazioarteko Erakundeak (CLIA siglak ditu ingelesez).

Aukera asko dago, gustu, adin eta (ia) patrika guztiak asetzeko adina. Gehienek Mediterraneoko 
itsas zeharkaldiak hautatzen dituzte, baina eskaintza ez da horretara mugatzen, eta bada aukera 
Norvegiako fiordoak edo Amazonasen arroa bisitatzeko ere. Eta badira Star Warsen agertokiak 
berritzen dituztenak ere, tirolina eta txirrista erraldoiak dauzkatenak edo sukaldaritzako 
ikastaroak eskaintzen dituztenak sukaldari ospetsuekin.

Zenbait gako zure bidaia prestatzeko
Eska ezazu aholkua. Nahiz eta ohikoa den hegaldiak eta hotelak on-line kontratatzea, gehienek 

agentzien bidez erreserbatzen dituzte: bidaiariek oraindik ere nahiago dute espezialisten 
gomendioak eta laguntza jaso. Batzuek, gainera, portuan bertan izaten dute bulego bat azken 
orduko gestioak egiteko.

Bidaiari ekin aurretik, presta ezazu dokumentazioa. Ontzi batzuetan baliteke pasaportea 
eskatzea -baita adingabeei ere - nahiz eta bidaia Europan izan, ohikoa  izaten baita ontzia 
nazioarteko uretan sartzea. Eta komeni da Nortasun Agiria eskura izatea portuetan 
lehorreratzeko. Bidaia urrutira joatekoa denean, oroitu zaitez herrialde batzuek bisa eskatzen 
dutela ontzitik ateratzeko.

Dena prestatu ondoren, portura joateko garaia da. Gehienek aparkalekuak izaten dituzte autoak 
zenbait egunez uzteko, eta aldez aurretik ere egin daiteke erreserba (9 euro inguru izaten da egun 
bakoitza). Aholku bat: saia zaitez ontzia atera baino bi ordu lehenago iristen, gutxienez. Ontzira 
igo aurretik hartzen dituzte maletak, itsas bidaiak antolatzen dituzten enpresek portuan bertan 
jartzen duten karpa batean. Ordu asko pasatu daitezke ekipajea gelara iritsi aurretik, eta, 
horregatik, komeni izaten da eskuan zorro bat eramatea beharrezko gauza batzuekin 
(betaurrekoak edo leiarrak, paperak, higieneko produktuak...).

Ontzira igo ondoren, gozatzea da kontua. Itsas bidaiak zer eskaintzen duen eta ontzia zein 
portutan geldituko den jakiteak lagundu egingo dizu esperientziari etekin guztia ateratzen. 

www.consumer.es web ataritik hartutako testu-zatia. (Moldatua)

Egia Gezurra Ez du 
aipatu

Itsas Bidaien Nazioarteko Erakundearen arabera, 
2008 urtetik, itsas-bidaiak % 49 igo dira.  

Urtetik urtera itsas bidaiazaleak ugaritzen ari dira.  

Bidaia urrutira baldin bada, derrigorrezkoa da 
ontzitik atera baino lehen, bisa txartela erakustea.  

Komeni izaten da itsasontzia atera baino bi ordu 
lehenago portura iristea.  

Itsasontziko gelan sartzen zarenerako ekipajea 
prest izango duzu.  

Haurrekin baldin bazoaz, bidaiari probetxu gehiago 
aterako diozu.  

Hiztegitxoa:

Itsas zeharkaldi: Itsas bidaia

Gako: Garrantzitsuena den 
zerbait. Klabea dena.

Ibilbide: Bide

Arroa: Ibaiaren ingurua

Agertoki: Eszenatoki

Gomendio: Aholku

Lehorreratu: porturatu, itsasotik 
lurrera etorri.

Etekin: Probetxu, onura.

Jakingarri: Jakin beharrekoa

Halaber: Era berean.

Didaktikaria: 

Itsas bidaiak: Esaten den guztia egia al da?   A. ikaslea

Itsas bidaiak: Esaten den guztia egia al da?   B. ikaslea

Orain, itsas bidaien inguruko informazioa osatuko duzue denon artean. Irakurri egokitu zaizun testu-
zatia eta jabetu horko informazioaz, elkarrizketan horren berri emango diezu ikaskideei. Ondoan 
dituzun galderei erantzuteko informazioa zure ikaskideei galdetuz eskuratu behar duzu.

Itsasontzia, zenbat eta handiagoa, hainbat hobeto.

Ontzi erraldoiek, 6.000 bidaiari edo gehiago dituztenek, zerbitzu eta 
aisialdiko eskaintza gehiago izaten dute, baina masifikazio arriskua ere 
handiagoa izaten da. Atsedena eta lasaitasuna nahi baduzu, itsas bidaia 
txikiak (1.000 bidaiari baino gutxiagokoak) edo tartekoak (2.000 
bitartekoak) dira egokienak.

Gela batzuk hobeak dira eta besteak kaskarragoak.

Gelaren kokapena garrantzitsua da: badira barrenera ematen dutenak eta 
badira kanporakoak ere. Baztertu egin behar dira pasabideetan daudenak 
edo eremu komunetatik gertu (igogailuak, jatetxeak...), oso zaratatsuak 
izaten baitira.

●Itsas bidaiak adineko jendearentzat 
egokiagoak al dira?

●Txangoak edo ibilaldiak prezioan sartzen 
dira?

●Hizkuntzarekin ondo moldatuko al naiz?
●Dotore jantzita joan behar al da afaltzera?
●Portura iritsitakoan tasa ordaindu behar al 
da?

●Eta lo ondo egingo al dut? Ez al naiz 
zorabiatuko?

●Komenigarria da itsasontzi handiak 
aukeratzea?

●Gelak batzuk besteak baino askoz 
kaskarragoak dira?

●Hizkuntzarekin ondo moldatuko al naiz?
●Dotore jantzita joan behar al da afaltzera?
●Portura iritsitakoan tasa ordaindu behar al 
da?

●Eta lo ondo egingo al dut? Ez al naiz 
zorabiatuko?

Itsas bidaiak adin handiko jendearentzat dira.

Garai batean egia izan zitekeen, baina ez gaur egun. Bidaiariak gero eta 
adin txikiagokoak dira: 2018an, % 74a ez zen iristen 60 urtera, halaxe dio 
Aquotic agentziak (itsas bidaietan espezializatua dago). Espainiako 
Estatuan, batez beste 45 urtekoa da itsas bidaiarien adina, baina batez 
besteko bezeroaren profila familia batena da, bi seme-alabarekin. Eta 
proposamenak adin eta profil guztietara zabaltzen dira: badira itsas 
bidaia teknologikoak “millennials” esaten zaienentzat eta badira basati 
samarrak ere abenturazaleentzat.

Txangoak ez dira sartzen prezioaren barrenean.

Eskala bakoitzean, hiria ezagutzera atera zaitezke zeure kabuz, ezertxo 
ere ordaindu gabe. Itsasontziak, dena den, bisita batzuk antolatzen ditu, 
eta horiek ordaindu egin behar dira, eta aurretik izena eman.

Orain, itsas bidaien inguruko informazioa osatuko duzue denon artean. Irakurri egokitu zaizun testu-
zatia eta jabetu horko informazioaz, elkarrizketan horren berri emango diezu ikaskideei. Ondoan 
dituzun galderei erantzuteko informazioa zure ikaskideei galdetuz eskuratu behar duzu.

Zuk dakizun informazioa
Bilatu behar duzun informazioa

Zuk dakizun informazioa Bilatu behar duzun informazioa

41693538
Itsas bidaiak 

Didaktikaria:  Lurdes Isarf

38293768
bbbbbbbbbbbbbbbbbbbbbbbbbbbbbbbb

Didaktikaria: 

41693538

Didaktikaria:  Lurdes Isart
Itsas bidaiak 

http://www.ikasbil.eus/
http://www.ikasbil.eus/
http://www.ikasbil.eus/
http://www.ikasbil.eus/


Lehorrera jaisten den bakoitzean tasa bat ordaindu behar da.

Itsas bidaien "gastu ezkutuetako" bat izaten da. Bidaia prezioaren % 3 
eta % 8 artekoa izaten da, eta itsas enpresa gehienek azken fakturan 
sartzen dute, "portuetako gastuen" atalean.

Edozer eginda ere, kosta egingo zait lo hartzea. Eta, segur aski, 
zorabiatu egingo naiz.

Itsas enpresa gehienek oporren goi denboraldia hautatzen dute, eguraldi 
hobea egiten duen garaia. Itsasoaren mugimendu arinak kulunkatu 
egiten zaitu eta lagundu egiten dizu lo hartzen, eta apaldu egiten da 
zorabiatzeko arriskua. Zorabiatzeko joera baduzu, lagungarria izaten da 
ontziaren erdialdean dagoen gela bat aukeratzea, eta zenbat eta 
beherago egon, hainbat hobeto: balantza gutxiago egingo du. Baina ez 
ahaztu zorabioaren aurkako botikak, badaezpada ere.

Didaktikaria: 

Itsas bidaiak: Esaten den guztia egia al da?   C. ikaslea

● Itsas bidaiak adineko jendearentzat 
egokiagoak al dira?

●Txangoak edo ibilaldiak prezioan sartzen 
dira?

●Komenigarria da itsasontzi handiak 
aukeratzea?

●Gelak batzuk besteak baino askoz 
kaskarragoak dira?

●Hizkuntzarekin ondo moldatuko al naiz?
●Dotore jantzita joan behar al da afaltzera?

Orain, itsas bidaien inguruko informazioa osatuko duzue denon artean. Irakurri egokitu zaizun testu-
zatia eta jabetu horko informazioaz, elkarrizketan horren berri emango diezu ikaskideei. Ondoan 
dituzun galderei erantzuteko informazioa zure ikaskideei galdetuz eskuratu behar duzu.

Itsas bidaiak: Esaten den guztia egia al da?   D. ikaslea

● Itsas bidaiak adineko jendearentzat 
egokiagoak al dira?

●Txangoak edo ibilaldiak prezioan sartzen 
dira?

●Komenigarria da itsasontzi handiak 
aukeratzea?

●Gelak batzuk besteak baino askoz 
kaskarragoak dira?

●Portura iritsitakoan tasa ordaindu behar al 
da?

●Eta lo ondo egingo al dut? Ez al naiz 
zorabiatuko?

Ez dut hitzik ulertuko.

Ontziko hizkuntza ofiziala itsasontzi enpresaren araberakoa izaten da, 
baina ohikoena da eskifaian (tripulazioan) hizkuntza bat baino gehiago 
hitz egiten duten kideak egotea, eta, hortaz, erraza izaten da elkar 
ulertzea.

Esmokina jantzita joan behar da afaltzera.

Ontzi esklusibo batzuek oraindik ere etiketa eskatzen dute, baina ez da 
arau orokorra. Dena den, komeni izaten da traje luzea edo jaka sartzea 
maletan, batez ere kapitainaren afarira joateko -orain afari formala 
esaten zaio-; gala-jantziz joan behar izaten da, eta eskifaiak ere parte 
hartzen du.

Orain, itsas bidaien inguruko informazioa osatuko duzue denon artean. Irakurri egokitu zaizun testu-
zatia eta jabetu horko informazioaz, elkarrizketan horren berri emango diezu ikaskideei. Ondoan 
dituzun galderei erantzuteko informazioa zure ikaskideei galdetuz eskuratu behar duzu.

Zuk dakizun informazioa

Zuk dakizun informazioa Bilatu behar duzun informazioa

Bilatu behar duzun informazioa

Erantzunak

Egia Gezurra Ez du 
aipatu

Itsas Bidaien Nazioarteko Erakundearen arabera, 
2008 urtetik, itsas-bidaiak % 49 igo dira.  

Urtetik urtera itsas bidaiazaleak ugaritzen ari dira.  

Bidaia urrutira baldin bada, derrigorrezkoa da 
ontzitik atera baino lehen, bisa txartela erakustea.  

Komeni izaten da itsasontzia atera baino bi ordu 
lehenago portura iristea.  

Itsasontziko gelan sartzen zarenerako ekipajea 
prest izango duzu.  

Haurrekin baldin bazoaz, bidaiari probetxu gehiago 
aterako diozu.  

Aginte zubia __9__

Kroskoa ababor __4__

Kroskoa istribor __11__

Brankako erraboila __6__

Ontzigaina __8__

Tximinia __1__

Lema __10__

Helizea __3__

Aingura __5__

Txopa __2__

Branka __7__

